ՀԻՄՆԱՎՈՐՈՒՄ

«Հայաստանի Հանրապետության կառավարության 2010 թվականի հոկտեմբերի 21-ի N 1499-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման
1. Անհրաժեշտությունը.
«Հայաստանի Հանրապետության կառավարության 2010 թվականի հոկտեմբերի 21-ի N 1499-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման անհրաժեշտությունը պայմանավորված է նրանով, որ ՀՀ Նախագահի 2010 թվականի դեկտեմբերի 11-ի թիվ ՆՀ 292-Ն հրամանագրով ՀՀ գյուղատնտեսության նախարարության աշխատակազմի սննդամթերքի անվտանգության և անասնաբուժական պետական տեսչությունը և բուսասանիտարիայի պետական տեսչությունը միաձուլման ձևով վերակազմակերպվել են ՀՀ գյուղատնտեսության նախարարության կառավարման ոլորտում գործող սննդամթերքի անվտանգության պետական ծառայության (այսուհետ` նաև Ծառայություն): Նախագծի ընդունման անհրաժեշտությունը պայմանավորված է ՀՀ կառավարության 2010 թվականի հոկտեմբերի 21-ի N 1499-Ն որոշմամբ հաստատված կենդանիների, կենդանական ծագում ունեցող մթերքի, հումքի, կերերի, լրացակերերի, կերային խառնուրդների, կերային հավելումների և սննդամթերքի ներմուծման, արտահանման, հանրապետության տարածքում փոխադրման համար անասնաբուժական ուղեկցող փաստաթղթեր և անվտանգության սերտիֆիկատներ տալու կարգում և անասնաբուժական ուղեկցող փաստաթղթերի ու անվտանգության սերտիֆիկատների ձևերում գործածված է արդեն իսկ վերակազմակերպված պետական մարմնի անվանումը:
2. Ընթացիկ վիճակը և խնդիրները.
ՀՀ կառավարության 2010 թվականի դեկտեմբերի 30-ի թիվ 1730-Ն որոշմամբ հաստատված Ծառայության կանոնադրության 2-րդ կետով նախատեսվել է, որ Ծառայությունը ՀՀ գյուղատնտեսության նախարարության աշխատակազմի սննդամթերքի անվտանգության և անասնաբուժական պետական տեսչության ու ՀՀ գյուղատնտեսության նախարարության աշխատակազմի բուսասանիտարիայի պետական տեuչության իրավահաջորդն է: Նույն թվականի դեկտեմբերի 30-ի թիվ 1731-Ն որոշմամբ Հայաստանի Հանրապետությունում սննդի անվտանգության, անասնաբուժթյան և բուսասանիտարիայի բնագավառներում պետական կառավարումն իրականացնող լիազորված մարմնի իրավասությունը վերապահվել է Ծառայությանը, սակայն ՀՀ կառավարության 2010 թվականի հոկտեմբերի 21-ի N 1499-Ն որոշմամբ հաստատված կարգում և ձևերում դեռևս փոփոխված չէ համապատասխան մարմնի անվանումը:
Միևնույն ժամանակ, ՀՀ Վարչապետի 03.03.2011թ. թիվ 02/23.20/3000-11 հանձնարարականով թույլատրվել է ՀՀ կառավարության 2005 թվականի օգոստոսի 4-ի թիվ 1241-Ն որոշմամբ նախատեսված անասնաբուժական պետական հսկման ենթակա բեռների անասնաբուժական ուղեկցող փաստաթղթերի ձևերը կիրառել ևս 50 օր` պայմանավորված ՀՀ կառավարության 2010 թվականի հոկտեմբերի 21-ի N 1499-Ն որոշմամբ հաստատված կարգում և ձևերում համապատասխան փոփոխություններ կատարելու անհրաժեշտությամբ
3. Կարգավորման նպատակը և բնույթը.
Կարգավորման նպատակն է գործող իրավական ակտում նշված պետական մարմնի անվանումը համապատասխանեցնել ՀՀ Նախագահի 2010 թվականի դեկտեմբերի 11-ի թիվ ՆՀ 292-Ն հրամանագրի, ինչպես նաև ՀՀ կառավարության 2010 թվականի դեկտեմբերի 30-ի թիվ 1730-Ն և 1731-Ն որոշումների պահանջներին: 
4. Նախագծի մշակման գործընթացքում ներգրավված ինստիտուտները և անձինք.
«Հայաստանի Հանրապետության կառավարության 2010 թվականի հոկտեմբերի 21-ի N 1499-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը մշակվել է ՀՀ ԳՆ սննդամթերքի անվտանգության պետական ծառայության կողմից:
5. Ակնկալվող արդյունքը.
Որոշման նախագծի ընդունման արդյունքում ակնկալվում է կենդանիների, կենդանական ծագում ունեցող մթերքի, հումքի, կերերի, լրացակերերի, կերային խառնուրդների, կերային հավելումների և սննդամթերքի ներմուծման, արտահանման, հանրապետության տարածքում փոխադրման համար անասնաբուժական ուղեկցող փաստաթղթեր և անվտանգության սերտիֆիկատներ տալու կարգում և անասնաբուժական ուղեկցող փաստաթղթերի ու անվտանգության սերտիֆիկատների ձևերում համապատասխան բնագավառներում պետական կառավարումն իրականացնող լիազորված մարմնի անվանումը ճշգրտել:

